
III yazı
Azərbaycan qlobal səviyyəli dezinformasiyalardan zərər çəkən dövlətlər 
sırasındadır. glkənin strateMi mövqeyi, qoşulduğu lokal və qlobal la-
yihələr, həmçinin Ermənistanla münaqişə vəziyyətində olması onu total 
xarakterli dezinformasiya axınının hədəfinə çevirib.

2024-cü ilin iyul ayında keçirilən ,, 
Şuşa Qlobal Media Forumu zamanı qeyd 
olundu ki, Azərbaycan öz müstəqilliyini 
elan etdiyi tarixdən başlayaraq bu günə 
qədər sistemli şəkildə  dezinformasiya axı-
nına məruz qalır. Ölkəmiz haqqında sax-

ta xəbərlər müxtəlif mənbələr tərəfindən 
fərqli məqsədlər üçün yaradılaraq yayılır. 
Prezident İlham Əliyev həmin forumda-
kı çıxışında bu mənbələrdən bir qisminin 
ünvanını göstərdi. O, dezinformasiyaların 
böyük bir qisminin Ermənistandan və er-
mənipərəst siyasətçilərdən qaynaqlandığı-
nı vurğuladı: “Ermənipərəst siyasətçilər, 
media nümayəndələri Azərbaycana hücum 
edirlər, Azərbaycan haqqında yanlış narra-
tivlər yayırlar və Azərbaycanı reallıqdan 
çox uzaq olan bir şəkildə təqdim edirlər”.

Ermənistan tərəfindən yaradılan dezin-
formasiyalar 2020-ci ildə 44 günlük mü-
baribə dövründə daha qabarıq şəkildə üzə 
çıxıb. 2022-2023-cü illərdə “Laçın yolu” 
kampaniyası fonunda  davam edib. 2023-cü 
ilin sentyabr ayında antiterror tədbirlərinin 
keçirildiyi dönəmdə isə pik həddə çatıb. Bu 
gün də eyni formada davam etdirilir. 

44 günlük müharibə dövründə Azər-
baycanın, guya,  “suriyalı terrorçular”dan 
faydalanması barədə saxta xəbərlər yaydı-
lar. Bu feyk xəbərlər Qərb mediasının sə-
hifələrində əks olundu. Hətta,  Avropanın,  
Rusiyanın, İranın  siyasi çevrələrinin dil-
lərindən də səsləndirildi. Fransa prezidenti 
Emmanuel Makron “300-dən çox suriya-
lının Türkiyə üzərindən keçməklə Dağlıq 
Qarabağa – münaqişə bölgəsinə göndəril-
diyini” bəyan etdi.

Düzdür, bu iddialar öz təsdiqini tap-
madı. Azərbaycanın təkidli tələblərinə 

rəğmən, heç bir fakt, heç bir sübut təqdim 
edə bilmədilər. Amma saxta  xəbəri tiraj-
lamaqdan da əl çəkmədilər. 2020-ci ildə 
gerçəkləşdirilən 44 günlük 9ətən mühari-
bəsi əlavə bir faktı da ortaya çıxardı. Bəlli 
oldu ki,  Azərbaycana qarşı geniş miqyas-
lı dezinformasiyalar təkcə Ermənistan və 
ermənipərəst Qərb siyasətçiləri tərəfindən 
deyil, həm də Cənubi Qafqazda maraq 
savaşı aparan dövlətlər tərəfindən istehsal 
edilərək yayılır. 

Prezident İlham Əliyev ,, Şuşa Qlobal 
Media Forumunda vurğuladı ki, son illər-
də Cənubi Qafqazda tarixi transformasiya, 
geosiyasi dəyişikliklər baş verir: “Region-
da ənənəvi ittifaqlar zəifləyir, yeni əmək-
daşlıq formatları meydana gəlir. Bu tarixi 
gedişata müdaxilə etmək, prosesi öz ma-
raqlarına uyğun şəkildə dəyişmək istəyən 
güc mərkəzləri vardır”.  Regiona yönəlik 
ekspansiya siyasətini gücləndirən mərkəz-
lər müxtəlif üsullardan istifadə edərək 
hadisələrin təbii gedişatını dəyişmək istə-

yirlər. Bu üsul və vasitələrin sırasında de-
zinformasiyalar yaymaq, Cənubi Qafqazın 
lider dövləti olan Azərbaycanı hədəfə çevi-
rib saxta xəbərlərlə gözdən salmaq metodu 
da yer tutur. 

Problem ondadır ki, Qərbin “Cənubi 

Qafqazı fəth etmək” planı Ermənistanın 
yenidən dirçəldilməsi konsepsiyasının üzə-
rində qurulub. Onların  Azərbaycanı zəif-
lətmək, Ermənistana qarşı təsir imkanlarını 
azaltmaq, erməniləri Qarabağa qaytarmaq-
la  həmin ərazilərdə Ermənistanın nəzarə-
tinə imkan verən mexanizmlər qurmaq 
niyyətləri var. Bu niyyətlərini gerçəkləş-
dirməklə,  Azərbaycanı =əngəzur dəhlizi, 
Qərbi Azərbaycan konsepsiyasından imti-
naya məcbur etmək istəyirlər. Planın dava-
mında Türkiyə–Ermənistan sərhədlərinin 
açılması məsələsində Bakının mövqeyini 
“neytrallaşdırmaq” gözləntiləri də yer alır. 
Öz planlarını gerçəkləşdirmək üçün dezin-
formasiyalar yayır, Azərbaycanda daxili ic-
timai rəyi çaşdırmağa səy göstərir, o cüm-
lədən, beynəlxalq ictimai rəydə ölkəmizi 
gözdən salmağa çalışırlar. 

Bu kontekstdə yanaşsaq, 2023-cü ildən 
etibarən ölkəmizə qarşı yönəlmiş dezin-
formasiyaların, feyk xəbərlərin kəmiyyəti 
daha da çoxalıb. Azərbaycanın 2023-cü ilin 
sentyabr ayında antiterror tədbirləri keçir-
məsi, nəticədə öz suverenliyini tam bər-
pa etməsi xarici Kİ9-lər tərəfindən fərqli 
kontekstdə, yanlış formada təqdim edilir. 
Ölkəmizi Qarabağ regionunda, guya, “et-
nik təmizləmə” prosesi həyata keçirməkdə, 
yaxud, Ermənistanla sülh müqaviləsi bağ-
lamaqdan yayınmaqda  ittiham edən xəbər-
lər yayılır. Halbuki 1990-cı illərdə Azər-
baycan torpaqlarının işğal edilməsi də, 2� 
il müddətində işğal altında saxlanılması da, 
azərbaycanlıların soyqırımına uğradılma-
sı da  dünyanın gözü qarşısında baş verib. 
Bunun əksi olaraq, Azərbaycan 44 günlük 
müharibə və 19–20 sentyabr antiterror təd-
birləri  zamanı qarşı tərəfdə  mülki şəxs-
lərə xəsarətlər yetirilməməsi üçün ciddi  
tədbirlər görüb. Buna rəğmən, Fransa, Al-
maniya, ABŞ rəsmiləri və Kİ9-ləri Azər-
baycanı “etnik təmizləmə”, “soyqırımı” və 
ya “məcburi  deportasiya aktı” törətməkdə 
ittiham edən dezinformasiyalar yayırlar.  

Əvvəlki məqalələrimizdə qeyd etmiş-
dik ki, ABŞ də daxil olmaqla, aparıcı  Qərb 
dövlətlərindəki siyasi mərkəzlər tərəfindən 

istehsal olunub yayılan dezinformasiyalar 
qlobal fəlakətlərə yol açır, bütövlükdə, sivi-
lizasiyanı təhdid edir. Bunu ABŞ-nin özün-
də də görürlər. Donald Trampın “Truth” so-
sial şəbəkə  platformasında yazdığı qeydlər 
bu faktı bir daha təsdiq edir. O, fəlakətlərə 
son qoymaq üçün verdiyi təkliflər sırasında 
dezinformasiya probleminə də yer ayırıb.

ABŞ, Fransa və digər Qərb dövlətlərin-
də, o cümlədən, siyasi mərkəzlərdə hazır-
lanıb yayılan dezinformasiyaların bir qismi 
də Cənubi Qafqaza, ilk növbədə, Azərbay-
cana qarşı yönəlib. Xatırladaq ki, Azərbay-
canın Ermənistan üzərinə hücum etməyə 
hazırlaşması barədə qondarma bəyanatı  
rəsmi müstəvidə ilk dəfə  2023-cü ilin no-
yabr ayında ABŞ Dövlət katibinin müavini 
Ceyms O
Brayn səsləndirmişdi. 

Bəs “Ermənistan şəbəkəsi” tərəfindən 
istehsal olunan dezinformasiyalar ictimai 
rəyə necə ötürülür, hansı  vasitələrdən isti-
fadə olunur? Bu barədə növbəti yazımızda 
məlumat veriləcək.

Azərbaycan əleyhinə 
dezinformasiya 

yayanlar kimlərdir"

0�ú¿T ƏLƏ6*ƏRLİ,
X Q - nLn medLa ekspertL

İnformasiya savaşı Ceyhun Bayramov Nyu-Yorkda
Sentyabrın ��-də Azərbaycan Respublikasının Xarici İşlər 

naziri Ceyhun Bayramov BM7-nin İqlim Dəyişmələri üzrə dərçivə 
.onvensiyasının 7ərəÀər .onfransının ��-cu sessiyasına sədrliyimiz 
çərçivəsində təşkil olunan İqlim Maliyyəsi üzrə Yeni .ollektiv .əmiyyət 
Məqsədinə həsr olunmuş qeyri-rəsmi nazirlər dialoqunda iştirak və çıxış 
edib.

XİN-dən redaksiyamıza bildirilib ki, 
nazirlər dialoqunda Azərbaycan Respubli-
kasının ekologiya və təbii sərvətlər naziri, 
COP29-un müəyyən edilmiş Prezidenti 
Muxtar Babayev və BMT-nin İqlim Də-
yişmələri üzrə Çərçivə Konvensiyasının 
icraçı katibi Saymon Stil də iştirak və çıxış 
ediblər. Müxtəlif ölkələrin yüksək səviyyə-
li nümayəndələrinin, COP29 üzrə danışıq-
çılar qrupları üzvlərinin də iştirak etdikləri 
dialoqda Ceyhun Bayramov  Azərbayca-
nın COP29 Sədrliyi fəaliyyəti, prioritet və 
təşəbbüslərindən, habelə İqlim Maliyyəsi 

üzrə Yeni Kollektiv Kəmiyyət Məqsədinin 
razılaşdırıması istiqamətində aparılan danı-
şıqlar prosesindən ətraflı bəhs edib.

İqlim Maliyyəsi üzrə Yeni Kollektiv 
Kəmiyyət Məqsədinin razılaşdırılmasının 
prosesin ən vacib elementlərindən biri ol-
duğunu qeyd edən nazir Ceyhun Bayra-
mov bu istiqamətdə danışıqlarda iştirak 
edən bütün tərəfləri konstruktiv mövqe 
sərgiləyərək bəşəriyyətin qarşısında duran 
iqlim dəyişikliyi təhdidi ilə mübarizə is-
tiqamətində səylərin səfərbər edilməsinə 
çağırış edib.

COP29 Sədrliyimizin 14 əsas təşəbbüs 
və bəyanla müəyyən olunmuş məqsədləri 
dəstəkləməklə yanaşı, onlara çatmaq üçün 
müvafiq alətlərin də təmin olunmasına 
fokuslandığı bildirilib. İqlimə əsaslanan 
inkişafın dəstəklənməsi yanaşmamızın, 
xüsusilə ən həssas təbəqələri nəzərə aldığı 
vurğulanıb.

Nazirlər dialoqu İqlim Maliyyəsi üzrə 
Yeni Kollektiv Kəmiyyət Məqsədi üzrə 
müzakirələrin aparılması ilə davam etdiri-
lib.

***
Həmin gün Xarici İşlər naziri Ceyhun 

Bayramov Birləşmiş Millətlər Təşkilatının 
Baş Assambleyasının �9-cu sessiyası çərçi-
vəsində  BMT Baş katibinin müavini, az in-
kişaf etmiş, dənizə çıxışı olmayan və kiçik 
ada ölkələri üzrə ali nümayəndəsi Rabab 
Fatima, Səudiyyə Ərəbistanı Krallığının 
xarici işlər naziri şahzadə Feysəl bin Fər-
han Əl Səud, Almaniya Federativ Respubli-
kasının xarici işlər naziri Annalena Berbok, 
Bosniya və Herseqovinanın xarici işlər na-
ziri Elmedin Konakoviç, Mali Respublika-
sının xarici işlər və beynəlxalq əməkdaşlıq 
naziri Abdoulaye Diop, Niderland Krallığı-
nın xarici işlər naziri Kasper 9eldkamp ilə 
görüşlər keçirib.

Söhbətlərdə ikitərəfli münasibətləri in-
kişaf etdirk lə bağlı fikir mübadiləsi apa-
rılıb, qarşılıqlı maraq doğuran məsələlər 
müzakirə edilib.

X Q

Bakıda BPA İcraiyyə Komitəsinin 5�-ci iclası 
Beynəlxalq 3rokurorlar 

Assosiasiyasının İllik .onfransı və 
hmumi Yığıncağı sentyabrın  
��-dan oktyabrın �-dək paytaxt Bakı 
şəhərində keçiriləcək. Dünən Heydər 
Əliyev Mərkəzində Assosiasiyanın 
rəhbər qurumu olan İcraiyyə 
.omitəsinin ��-ci iclası olub.

Açılış nitqi ilə çıxış edən Azərbaycan 
Respublikasının Baş prokuroru Kamran 
Əliyev dövlətimizin başçısının tapşırıq və 
tövsiyələrinə uyğun olaraq ölkəmizin pro-
kurorluq orqanlarında davam etdirilən isla-
hatlar, habelə Azərbaycan prokurorluğunun 
BPA-nın işinə verdiyi töhfə haqda məlumat 
verib. 

Beynəlxalq Prokurorlar Assosiasiyası-
nın  hər ilin sentyabr ayında İllik Konfransı 
və Ümumi Yığıncağının ölkəmizdə keçiril-
məsinin mühüm tarixi nailiyyət olduğunu 
vurğulayan Baş prokuror ölkəmizin Assosi-
asiyanın işinə gələcəkdə də önəmli töhfələr 
verəcəyini qeyd edib.

İclasda BPA-nın gələcək strategiyası 
və fəaliyyəti, beynəlxalq əlaqələrinin daha 
da inkişaf etdirilməsi və digər mühüm 
məsələlər müzakirə olunub, bir sıra mühüm 
xüsusatlar, o cümlədən təşkilatın rəhbər 
vəzifələrinə seçkilərin keçirilməsi, yeni 
üzvlərin qəbulu, hesabatların dinlənilməsi 
ilə bağlı tövsiyələr, Assosiasiyanın növbəti 
illik iclas və konfranslarının keçirilməsi və 

digər məsələlərə baxılıb. 
Yekunda Beynəlxalq Prokurorlar Asso-

siasiyasının 30-cu İllik Konfransı və Ümu-
mi Yığıncağının Sinqapurda, 31-ci İllik 
Konfransı və Ümumi Yığıncağının isə Səu-
diyyə Ərəbistanı Krallığında keçirilməsi 
barədə ilkin qərar qəbul olunub.

X Q

Aİ Missiyasının “Ermənistanı Azərbaycandan 
qorumaq” iddiası əsassızdır

“Avropa İttifaqının xarici məsələlər və təhlükəsizlik siyasəti üzrə 
mətbuat katibi 3eter Stanonun Ermənistanın “Armenpress” xəbər 
agentliyinin sualına cavabında Avropa İttifaqının Ermənistandakı 
Missiyasının mandatı və Ermənistanın militarizasiyası barədə 
səsləndirdiyi fikirlər tamamilə əsassız və qəbuledilməzdir”.

Bu barədə Xarici İşlər Nazirliyinin 
mətbuat katibi Ayxan Hacızadə Avropa İt-

tifaqının xarici məsələlər və təhlükəsizlik 
siyasəti üzrə mətbuat katibi Peter Stanonun 

iddialarına dair şərhində bildirib. 9urğula-
nıb ki, Avropa İttifaqı rəsmisinin Azərbay-
can Respublikası Prezidentinin fikirlərini 
yanlış və açıq qərəzlə şərh etməsini qətiy-
yətlə rədd edirik: “Aİ Missiyasının rəhbə-
ri dəfələrlə Ermənistan tərəfinin yalan və 
böhtan dolu iddialarını əsas tutaraq, guya, 
Azərbaycanın hər hansı bir hücuma ha-
zırlaşdığı barədə fikirlər səsləndirdiyi, Aİ 
Missiyasının əsas vəzifəsinin “Ermənista-
nı Azərbaycandan qorumaq” kimi təqdim 
edildiyi, bununla normallaşma prosesinə 
xələl gətirdiyi hər kəsə məlumdur. Bu mü-
hitdə, Ermənistan tərəfi Aİ Missiyasının 
mövcudluğundan sui-istifadə etməkdədir”.

Bildirilib ki, dünyada öz işğalçılıq si-
yasəti, Azərbaycana qarşı 30 ilə yaxın hərbi 
təcavüzü ilə tanınan Ermənistanın hərbiləş-
dirilməsinə yönəlmiş və daha böyük hərbi 
təchizatlara �öldürücü və hücum tipli silah 
növləri daxil olmaqla� dair yeni vədlərin də 
yer aldığı kampaniya Azərbaycanın milli 
təhlükəsizliyinə təhdiddir. Ayxan Hacıza-
dənin sözlərinə görə, bu prosesə Avropa 
İttifaqı mətbuat katibinin bəraət qazandır-
ması narahatlıq mənbəyidir.

X Q

Qərbi Azərbaycan İcması  
ermənipərəst açıqlamaları pisləyib

gzünü )ransanın Ermənistandakı səfiri kimi qələmə verən şəxs 
gülünc açıqlamalarını davam etdirir. O, tamam aidiyyətsiz bir məsələni 
belə öz aləmində Azərbaycana hücum etmək imkanı kimi görür, diplomat 
kimi deyil, daşnak, revanşist erməni kilsəsinin təmsilçisi kimi danışır. 
Qərbi Azərbaycan İcması bu açıqlamanınn davamında bildirib�

�Üzdəniraq səfir Ermənistanın baş na-
zirinin BMT Baş Assambleyasında çıxı-
şından sonra belə açıqlamalar verməklə 
təkcə özünü yox, həm də son illərdə bir-bir 
ölkələrdən qovularaq biabır olmuş Fransa-
nı daha da gözdən salır. Fransa diplomati-
yasının Taleyrandan Ermənistandakı səfir 
səviyyəsinə düşməsi acınacaqlı durumdur.

***
Qərbi Azərbaycan İcması nının digər 

bəyanatında  Avropa İttifaqının rəsmi nü-
mayəndəsi Peter Stanonun Ermənistanın 
silahlandırılmasına və Avropa İttifaqının 
Ermənistandakı missiyasının fəaliyyətinə 
haqq qazandıran qeyri-konstruktiv açıqla-
ması qətiyyətlə pislənilir.

Qeyd olunub ki, sərhəd məsələlərini 
əhatə edən bir missiya olan EUMA-nın 
digər sərhəd ölkəsi ilə koordinasiya edil-
mədən genişləndirilməsi və mandatının 
uzadılması qeyri-dost addımıdır: “Buna 
görə də biz Aİ-dən geosiyasi ayırıcı xətləri 
regiona gətirməməyi, Ermənistanın milita-
rizmini gücləndirməyə son qoymasını və 
əvəzində Ermənistanın təcavüzünün dağı-
dıcı nəticələrinin aradan qaldırılması üçün 
Azərbaycana yardım göstərməsini tələb 
edirik”.

X Q

